
Oddagrein

– Øll verkfallsfólk eru vard 
í sínum starvi, hóast tey eru 
í verkfalli. Tá ið verkfallið 
er av, heldur starvssetanin 
fram. 

Tað sigur Samtak í yvir­
lýsing, eftir at stjórin á lønar­
deildini í Fíggjarmálaráðnum, 
Snorri Fjalsbak í morgun­
sending  í Kringvarpinum 
segði, at tey sum fóru í verk­
fall høvdu automatiskt sagt 
seg úr starvi. Yvirlýsingin er 
soljóðandi:

Hetta er beinleiðis skeivt, 
og tað veit stjórin óivað.

Løntakarar, sum eru í 
verkfalli, hava ikki sagt seg 
úr starvi, men starvssetanin 
er fyribils avbrotin. Hetta er 
ein stórur munur, sum má 

rættast, so tað ikki skapar 
óneyðugan ótta millum løn­
takarar og fakfeløg. 

Í Føroyum er siðvenja á 
økinum, og hon hevur gildi 
og er at meta ájavnt við eini 
sáttmálaáseting,  

Skipanin er hon, at tá ið 
verkfall verður lýst verður 
fyribils starvssetanin av­
brotin, men tá ið verkfallið 
er av, so heldur starvssetanin 
fram, sum áðrenn verkfallið. 
Einasti formligi munur er, at 
sáttmálin óivað er eitt sindur 
broyttur í mun til fyri verk­
fallið. 

Tað er eisini undrunar­
samt, at ein partur í verkfals­
stríðnum sleppur framat í 
bestu senditíð kringvarpsins, 

at viðmerkja verkfallið, føra 
ósannindi fram og ikki fáa 
nakran kritiskan spurning 
frá fjølmiðlafólkinum. Sum 
tann góði Public Service 
stovnur, ið Kringvarp Føroya 
er, so vænta vit, at forkvinnan 
í Pedagogfelagnum í morgin 
sleppur framat mikrofonini 
at greiða frá støðu teirra og 
fakfelagsrættindum hjá lim­
um hennara sum heild.

Feløgini í Samtak
Føroya Arbeiðarafelag
Føroya Fiskimannafelag
Havnar Arbeiðsmannafelag
Klaksvíkar 
Arbeiðsmannafelag
Klaksvíkar 
Arbeiðskvinnufelag

Nú bendir ymiskt á, at løgmaður 
og Sambandsflokkurin kortini fáa 
høvi at seta sín dám á politikkin 
hjá landsstýrinum. Ikki tí at Jørgen 
Niclasen er linkaður í kongunum, 
men tí at Fólkaflokkurin tók ta 
løgnu avgerð at seta ein landsstýr­
ismann í Fiskimálaráðið, sum ikki 
fær ført politikk vegna síni familj­
ubond, sum volda honum gegnis­
trupulleikar.

Tað hevur skortað ávlarsliga hjá 
Sambandsflokkin at vinna ljóð fyri 
sínum politikki. Størsta niðurlagið 
vóru samráðingarnar hjá landsstýr­
inum við donsku stjórnina um at 
hækka blokkstuðulin. Hóast stjórn­
in longu í november gjørdi púra 
greitt, at blokkstuðulin verður ikki 

hækkaður við øðrum enn prístals­
regulering frameftir, so tvíhelt løg­
maður um hendan møguleikan. Og 
eftir at hann í samráðingum aftur 
hevur fingið somu boð, so tvíheldur 
hann framvegis um, at tað verður 
ein møguleiki næstu ferð.

Síðsta vikuskiftið hoyrdu vit aft­
ur ein bjartskygdan løgmann boða 
frá, at samráðingarnar um lodnuna 
í íslendskum sjógvi helst fóru at 
bera á mál næstu ferð, nú tað ikki 
gekk at vinna ljóð fyri sínum poli­
tikki hesaferð.

Men tá nú løgmaður má taka yvir 
stóran part av Fiskimálaráðnum 
og virka sum fiskimálaráðharri, so 
hevur hann gylta møguleikan at 
seta sín dám á fiskivinnupolitikkin. 

Tað hevur verið eyðsýnt seinastu 
tíðina, at Fólkaflokkurin og Sam­
bandsflokkurin ikki draga somu 
línu í málinum um so ella so at fáa 
eitt munagott gjald í landskassan í 
sambandi við makrelfiskiskapin.

Spurningurin er bara, hvussu 
leingi Fólkaflokkurin kann liva við 
einum virkisskerdum fiskimála­
ráðharra. Løgmaður fer valla at 
koyra landsstýrismannin frá ímóti 
vilja Fólkafloksins, tí tað hevði 
bara skapt løgmanni óneyðugar 
trupulleikar. Heldur kann hann 
lata Fólkaflokkin í so máta sigla sín 
egna sjógv, meðan hann tekur neyð­
ugu avgerðirnar í fiskivinnumálum. 
Á henda hátt hevur løgmaður møg­
uleikan at fáa okkurt gjald í lands­

kassan, sum kann kompensera 
missin upp á tær sløku 200 millión­
irnar, sum hann ikki fekk úr ríkis­
kassanum. Fólkaflokkurin stendur 
heilt víst í skuld til løgmann – tí 
higartil er Fólkaflokkurin farin við 
øllum.

Spurningurin er so bara, hvussu 
leingi Fólkaflokkurin kann liva við 
at hava ein landsstýrismann, sum 
ikki fær arbeitt. Hetta kann enda 
við at gerast eitt innanhýsisstríð í 
Fólkaflokkinum.

Nú fær løgmaður kanska 
ávirkan á fiskivinnupolitikkin

Sambandið fær fiskivinnuna

Samtak: Verkfallsfólk 
eru vard í starvinum

Hvat 
hendir í 
Tryggingar­
felagnum?
Jóhan Petersen
kjak á síðu 15

– Eg 
eri til 

arbeiðis!
Heðin Mortensen
kjak á síðu 18

Eirikur Lindenskov
eirikur@sosialurin.fo

Kurt Mørkøre Er tað nakar 
føroyingur, sum hevur hug 
at koma til norra at spæla 
fótbólt í 3. deild, tak kontakt 
við meg, vit hava ein smalan 
hóp, kanska okkurt talent 
hevur hug at royna nakað 
nýtt.

Helgi Abrahamsen Líkamik­
ið hvat vit annars halda um 
Jákup Mikkelsen, landsstýris­
mann, og líkamikið, hvussu 
nógv verður flutt runt við 
embætisfólkum, so er og 
verður gegnistrupulleikin 
hjá landsstýrismanninum ein 
trupulleiki fyri alla sam­
gonguna, og tann 
trupulleik­
in má 
loys­
ast.

Lisið á

Kurt vil hava 
leikarar


